
ШЕТЕЛ ТІЛІН ОҚЫТУ ҮДЕРІСІНДЕ АКТ-НЫ ПАЙДАЛАНУ  
СТУДЕНТТЕРДІ ШЫҒАРМАШЫЛЫҚ БЕЛСЕНДІЛІККЕ  

ДАЙЫНДАУ ҚҰРАЛЫ

Мақалада шет тілін оқыту үдерісінде АКТ-ны пайдалану студенттерді шығармашылық 
белсенділікке дайындау құралы ретінде қарастырылады. Ақпараттық-коммуникативтік техно-
логиялар әртүрлі ақпарат көздерін іздеуге, өңдеуге және меңгеруге, түрлі бағдарламаларды 
пайдалануға мүмкіндік береді. Бұл болашақ шет тілі мұғалімдері ретінде студенттердің тілдік 
материалдарды сөйлеу түрінде қолдану үшін меңгеруін, жеке мәлімдемелерді қабылдау және 
оларды логикалық байланыста қолдану арқылы сөйлеу, тілді қолданудағы олқылықтарды ауыз-
ша және вербальды емес өтеу мүмкіндігін және тілдің әлеуметтік-мәдени контекстімен танысу 
дәрежесін, шығармашылық белсенділікке дайындығын қалыптастырады.

Ақпараттық-білім беру ортасының келесі сипаттамалары бөліп көрсетіледі: жүйелілік 
(тұтынушы талап ететін білім беру бағдарламаларын құру, барлық циклдің пәндері үшін 
бағдарламалық-әдістемелік құралдар кешенін дайындау); мультимедиялық құралдар (оқу ма-
териалын визуализациялау, компьютерлік бағдарламалардың логикалық құралдары мен те-
лекоммуникация мүмкіндіктері негізінде студенттермен интерактивті өзара әрекеттестігін 
ұйымдастыруды бағдарламалық-әдістемелік қамтамасыз етудің жаңа дидактикалық сапасын арт-
тыру); оқыту мазмұнына қойылатын талаптар (оқулықтар мен оқу құралдарының қолжетімділігі, 
оқытушылар мен білім алушылар талаптарын және олардың қоршаған орта элементтерін 
белсенді түрде өзгерту мүмкіндіктерін ескеру). Диагностикалық зерттеуге М.Әуезов атындағы 
Оңтүстік Қазақстан университетінің 99 студенті қатысты. Э.Тунник сауалнамасы, сонымен қатар, 
оқу үдерісінің тиімділігі туралы авторлық сауалнама туралы студенттердің пікірлері арқылы 
оқушылардың шығармашылық әлеуеті бағаланды.

Түйін сөздер: шығармашылық, белсенділік, шығармашылық белсенділік, тұлғаның 
белсенділігі, ақпараттық-коммуникациялық технологиялар, электронды білім беру ресурстары, 
сандық білім беру ресурстары, мультимедиялық құралдар, білім беру ортасы.

Using ICT in teaching a foreign language as a means  
of preparing students for creative activity

In the article, the use of ICT in the process of teaching a foreign language is considered as a means 
of preparing students for creative activity.Information and communication technologies allow to search, 
process and master various sources of information, use various programs.This forms in students, as future 
teachers of a foreign language, the mastery of language material for use in speech form, the perception 
of personal statements and their logical connection, the ability to verbally and non-verbally compensate 
for gaps, as well as the degree of familiarity with the sociocultural context of the language, and readiness 
for creative activity.

The authors highlight the following characteristics of the information and educational environment: 
systematic (creation of educational programs that require a consumer, preparation of a set of software 
and methodological aids for the discipline of all cycles); multimedia tools (visualization of educational 
material, improving the quality of new didactics, software and methodological support for organizing 
interactive interaction with students based on logical means and telecommunications capabilities); 
requirements for the content of training (availability of textbooks and teaching aids, taking into account 
the requirements of teachers and students, the possibility of them actively changing elements of the 
environment). 99 students of M.Auezov South Kazakhstan University took part in the diagnostic study. 
The creative potential of students was assessed using E. Tunnik’s questionnaire, as well as students’ 
opinions using the author’s questionnaire on the effectiveness of the learning process.

https://doi.org/10.26577/JES20247902013
https://orcid.org/0009-0009-1913-4520
https://orcid.org/0000-0002-6883-316X
https://orcid.org/0000-0002-6209-3383
mailto:a.tolbasiyeva@mail.ru
mailto:a.tolbasiyeva@mail.ru


159

А.А. Төлбасиева және т.б.

Keywords: creativity, activity, creative activity, personality activity, information and communication 
technologies, electronic educational resources, digital educational resources, absorbed funds, educational 
environment.

А.А. Толбасиева*, Г.Ж. Лекерова, А.М. Усенова
Южно-Казахстанский университет имени М. Ауэзова, Казахстан, г. Шымкент 

*e-mail: a.tolbasiyeva@mail.ru

Использование ИКТ при обучении иностранному языку  
как средства подготовки студентов к творческой активности

В статье рассматривается использование ИКТ в процессе обучения иностранному языку как 
средство подготовки студентов к творческой деятельности. Информационные и коммуникаци-
онные технологии позволяют искать, обрабатывать и изучать различные источники информа-
ции, использовать различные программы. Это формирует у студентов, как будущих учителей 
иностранного языка, овладение языковым материалом для использования в речевой форме, вос-
приятие личных высказываний и их логической связи, устно и невербально компенсировать про-
белы, а также степень ознакомления с социокультурным контекстом языка, готовность к творче-
ской активности. 

Авторы выделяют следующие характеристики информационно-образовательной среды: си-
стемность (создание образовательных программ, требующих потребителя, подготовка комплек-
са программно-методических пособий для дисциплины всех циклов); мультимедийные средства 
(визуализация учебного материала, повышение качества новой дидактики программно-мето-
дического обеспечения организации интерактивного взаимодействия со студентами на основе 
логических средств и возможностей телекоммуникаций); требования к содержанию обучения 
(доступность учебников и учебных пособий, учет требований преподавателей и обучающихся, 
возможности их активного изменения элементов окружающей среды). В диагностическом иссле-
довании приняли участие 99 студентов Южно-Казахстанского университета имени М.Ауэзова. 
Был оценен творческий потенциал студентов по опроснику Е.Тунник, а также мнения студентов 
по авторской анкете об эффективности процесса обучения. 

Ключевые слова: творчество, активность, творческая активность, активность личности, ин-
формационно-коммуникационные технологии, электронные образовательные ресурсы, цифро-
вые образовательные ресурсы, мультимедийные средства, образовательная среда.

Кіріспе

Заманауи қоғамның барлық салаларындағы 
инновациялық үдерістер маңызды орын алады. 
Мұндай үдерістерді жүзеге асыру ғылым, тех-
ника, өндірістің белгілі бір саласындағы іс-әре-
кетке арнайы кәсіби дайындығын ғана емес, со-
нымен бірге жаңа білімді тиімді игеру, өндіру, 
іс-әрекетінде шығармашылық көзқарасы қалып-
тасқан тұлғаны қажет етеді. Қоғамдық талап-
тардың осындай өзгерістерімен жоғары кәсіптік 
білім берудің мақсаты мен міндеттері, мазмұны 
жаңа сипатқа ие болуда.

Отандық ғылым мен жоғары білім сапасын 
әлемдік бәсекеге негізделген еңбек нарығының 
жаңа сұранысына сәйкес арттыру, XXI ғасыр-
дың құзыретті білікті мамандарын кәсіби іс-әре-
кетке даярлау мәселесі маңызға ие. Мемлекеттік 
деңгейде айқындалған «тұлғаның шығармашы-
лық әлеуетін арттыру үшін қолайлы жағдайлар 
жасау арқылы ғылыми білімнің берік негіздерін 
қалыптастыру» міндетін шешу жоо-ның білім 

беру үдерісіндегі талаптар негізінде қамтамасыз 
етіледі [1]. 

Инновациялық технологияларды қолдана 
отырып, студенттердің шығармашылық бел-
сенділігін қалыптастыру қазіргі ғылым мен 
практиканың маңызды міндеттерінің біріне са-
налады. 

Осы орайда, қазіргі жоғары оқу орнындағы 
білім беру үдерісінің мүмкіндіктерін айқын-
дау психологиялық-педагогикалық шарттарын 
жасаудың қажеттілігін көрсетеді, соның бірі – 
ақпараттық-коммуникациялық технология құ-
ралдарымен болашақ шет тілі мұғалімдерінің 
шығармашылық белсенділігін қалыптастыру. 

Ұсынылып отырылған мақалада шет тілін 
оқыту үдерісінде ақпараттық-коммуникациялық 
технология құралдарын (электрондық оқулық-
тар мен құралдар, интерактивті тақта, мульти-
медиялық проектор және басқа да сандық білім 
беру ресурстарын) пайдалану болашақ шет тілі 
мұғалімдері ретінде студенттерді шығармашы-
лық белсенділікке дайындауда жоғары оқу ор-

Шет тілін оқыту үдерісінде АКТ-ны пайдалану студенттерді шығармашылық белсенділікке дайындау құралы

нының білім беру үдерісінің мүмкіндіктерін ай-
қындайды.

Зерттеу әдістері

Болашақ шет тілі мұғалімдері ретінде сту-
денттердің шығармашылық белсенділігін қа-
лыптастырудың мәні мен құрылымын ашып 
көрсетуде, қарастылып отырылған мәселені тео-
риялық-әдіснамалық тұрғыдан негіздеуде пси-
хологиялық-педагогикалық әдебиеттерді тал-
дау, контент талдау, жалпылау, салыстыру және 
эмпирикалық, алынған деректерді сапалық және 
сандық өңдеу әдістері мен әдістемелер қолданы-
лады. 

Заманауи қоғамды ақпараттандыру үрдісінің 
басымды бағыттарының бірі білім беруді ақпа-
раттандыру, ал электронды білім ресурсы ақпа-
раттық қоғамдағы адамның сан алуан түрлі іс-
әрекет саласының негізі болып табылады.

Зерттеуімізде заманауи ақпараттық-комму-
никациялық технология құралдарының мүмкін-
діктерін пайдаланудың қажеттілігі айқындала-
ды. 

Ақпараттық-коммуникативтік технология 
бір жағынан, интернеттен әртүрлі ақпарат көзде-
рін іздеуге, өңдеуге және меңгеруге, екінші жа-
ғынан, компьютерді, әртүрлі бағдарламаларды 
пайдалануға мүмкіндік береді. Ақпараттық-ком-
муникативтік технология құралдарын (дайын 
мультимедиялық бағдарлама, интернет желісі-
нен білім ресурстарын, желілік қоғамдастық-
тағы байланысу, әлеуметтік сервис), сонымен 
бірге өзінің қарапайым бағдарламалық өнімді, 
білім беру сайттарын оқу үдерісінде пайдалану, 
сонымен бірге оқытудың тиімділігін қосымша 
мотивациялық тетіктер есебінен оқыту үдері-
сінде өзара әркеттестіктің жаңа формаларын 
ұйымдастыру білім беруші мен білім алушы-
ның іс-әрекет мазмұнын және сипатын өзгертуге 
мүмкіндік туғызады. 

Сондықтан студенттердің АКТ-ы қолдану 
мүмкіндіктерін айқындауда сауалнама әдісі мен 
Е.Е.Туниктің «Жеке тұлғаның шығармашылы-
ғын диагностикалау» әдістемесі қолданылады, 
алынған нәтижелерге талдау жасалады.

Әдебиеттерге шолу

Бүгінгі таңда ақпарат көлемінің өсуі, ақпа-
раттық-коммуникациялық технологиялардың 
(АКТ) барлық салаға қарқынды енуі және пай-
даланылуы жағдайында болашақ мамандардың 

кәсіби құзыреттілігіне қойылатын талаптар мен 
дәстүрлі білім беру деңгейі арасындағы қара-
ма-қайшылық білім берудің негізгі мәселесінің 
біріне саналады. АКТ әсерінен тұлғаның жаңа 
интеллектуалды ортаға енуіне негізделген зама-
науи білім беру технологиялары құрылуда, ол 
желілік АКТ-ның қарқынды дамуына жаңа перс-
пективалар ашты.

Сондықтан білім беру технологиялары мен 
ақпараттық технологиялардың біріктірілуі негі-
зінде жаңа интеграцияланған оқыту технология-
лары пайда болды. Мысалы: интернет-техноло-
гияларға негізделген оқу және оқу-әдістемелік 
материалдармен қамтамасыз етуді, студенттер 
мен оқытушылар арасындағы байланысты бас-
қаруды көздейтін заманауи АКТ, ол ең алдымен 
ғаламдық Интернет желісін пайдалану арқылы 
жүзеге асырылуда. Интернет желісіндегі білім 
беру ресурстарының оқу іс-әрекетіндегі көп 
қырлы мүмкіндіктері студенттердің шығарма-
шылық қабілеттерін дамытып, олардың белсен-
ділігін арттырады, болашақ кәсіби іс-әрекетін-
де пайдалы дағдыларды меңгеруге ықпал етеді. 
Ақпараттық технологиялар студент тұлғасының 
өзін-өзі көрсетуіне жағдай жасайды, шығарма-
шылығының нәтижелері сұранысқа ие және бас-
қалар үшін пайдалы болуы мүмкін.

Шығармашылық белсенділік философия-
лық (А.Г.Спиркин), әлеуметтік-психология-
лық (П.Я.Галперин, Я.А.Пономарев, С.Л.Ру-
бинштейн, А.Н.Леонтьев) және педагогикалық 
(С.Т.Шацкий, А.С.Макаренко, В.А.Сухомлинс-
кий, А.З.Исмагулов) әдебиеттерде «белсенді 
ақыл-ой әрекетімен және басқа да практикалық 
іс-әрекеттермен теңестірілетін шығармашылық 
деп анықталады, нәтижесінде түпнұсқа, ерекше 
құндылықтар жасауға, жаңа фактілерді, қасиет-
терді, заңдылықтарды, сондай-ақ зерттеу және 
түрлендіру әдістерін орнатуға болады», – деген 
қорытынды жасауға мүмкіндік береді. 

Шығармашылық белсенділікті дамыту тео-
риялық білімге, оқу және кәсіби іс-әрекетке оң 
көзқарасты қалыптастыруға, практикалық дағ-
дыларды игеруге, кәсіби және тұлғалық қасиет-
терін қалыптастыруға, олардың кәсіби өзін-өзі 
тәрбиелеуіне дайындығын қалыптастыруға ық-
пал етеді. 

Студенттердің шығармашылық белсенділігі-
нің сипаттамасы оны қалыптастыру формасы ре-
тінде оқу, оқудан тыс және ғылыми-зерттеу іс-ә-
рекетіне қатысу, өзара әрекеттесу ортасын құру, 
жағдаяттық практика-бағдарлық тапсырмалар-
ды құрастырудың тиімділігімен дәлелденеді.

Студенттердің шығармашылық белсенді-
лігін қалыптастыру электрондық оқулықтар, 
мультимедиялық оқыту бағдарламасы және 
электрондық дидактикалық құралдар түріндегі 
сандық білім беру ресурстарының ерекшеліктер-
мен сипатталады. 

Білім беру жүйесінің модернизациясы ақпа-
раттық білім беру ортасын белсенді түрде ұйым-
дастырудың қажеттілігін көрсетеді, оның негізгі 
элементтерінің бірі электрондық білім беру ре-
сурстары болып табылады. Осыдан, электронды 
білім беру ресурстары сандық түрде ұсыныла-
тын білім беру үдерісін тиімді ұйымдастыру 
үшін қажетті оқу, әдістемелік, анықтамалық, 
ұйымдастырушылық ақпараттардан және басқа 
да қосымша ақпараттардан тұрады.

Е.Ы.Бидайбеков «ақпарат қоғамның табысты 
дамуының алғышарт ретіндегі стратегиялық ре-
сурс» болса, ал «ақпараттандыру адамзат қызме-
тінің түріндегі шынайы, жекілікті және уақтылы 
білімді толық пайдалануды қамтамасыз етуге 
бағытталған шаралар кешені», – деп анықтайды 
(Бидайбеков, 2014: 26)[2]. 

И.В. Роберттің пікірінше, жоғары оқу ор-
нының білім беру ортасын ақпараттандырудың 
тиімді жолы ресурстарды белгілі бір құрылым-
ға ықпалдастыру, сол ақпараттық ресурстарға 
білім алушылардың интеллектуалдық тұрғыдан 
әлеуетін белсендіру арқылы қол жеткізуін қам-
тамасыз ету. Сондықтан ақпараттық-коммуника-
тивтік технология дидактикалық мүмкіндіктерді 
жүзеге асыратын кері байланыс орнату, компь-
ютерлік визуализация, компьютерлік моделдеу, 
ақпараттарды жинау, өңдеу, архивтеу, сақтау, 
беруді автоматтандыру, есептеу, ақпараттық-із-
деу үрдістерін, басқару іс-әрекеттерін электрон-
дық түрде ұсынатын материалдарды ұсынады 
(Роберт,2010: 5)[3].

Қазіргі заманғы білім беру ортасы ашық 
жүйе ретінде субъектілерін, мақсатын, мазмұ-
нын, ақпараттық, техникалық, оқу-әдістемелік 
қамтамасыздандыратын бағдарламалық-әдісте-
мелік, ұйымдастырушылық және техникалық 
ресурстардың бірлігімен сипатталады.

В.И. Слободчиков «білім беру ортасы нақты 
және алдын-ала белгіленген нәрсе емес, бірлес-
кен іс-әрекет ресурсы ретінде білім беруші мен 
білім алушының бірлесіп жобаны құруы, білім 
беру субъектілері мен білім беру қызметтері ара-
сында қатынастың құрылуы», – деп тұжырым-
дайды (Слободчиков, 2000: 173) [4].

Сондықтан білім беру ортасының тұтастығы 
субъектілердің өзара әрекеттесу мүмкіндіктері-

мен, шешілетін мақсат-міндеттердің тығыз бай-
ланысымен, шығармашылық белсенділіктерімен 
сипатталады. 

Шығармашылық белсенділік меңгерілген бі-
лімді шығармашылықпен қайтадан өзгерте оты-
рып, тасымалдаудың алғышартын анықтайды. 
Сондықтан студенттердің жоғарғы оқу орнының 
білім беру үдерісінде сан алуан түрлі іс-әрекетте 
өзін-өзі дамытуы, тұлғалық өсуі, өзін-өзі жетіл-
діруі, өзін іс жүзінде көрсетуі шығармашылық 
ізденіспен жүзеге асырылады. Мұнда иннова-
циялық және ақпараттық-коммуникациялық 
технологияларды қолдану болашақ шет тілі мұ-
ғалімдерінің шығармашылық белсенділігін көр-
сетуге тұрақты ішкі мотивациясын қалыптасты-
рады.

Заманауи ғылыми әдебиеттерді талдау «шы-
ғармашылық» ұғымын пәнаралық тұрғыдан бел-
сенділік, үдеріс, іс-әрекет түрі, іс-әрекет нәтиже-
сі ретінде анықтауға мүмкіндік береді. 

Д.Б. Богоявленская «шығармашылықты» 
шығармашылық іс-әрекетте орын алатын тұлға-
лық сипаттама мен үдеріс деп зерттейді. Оның 
сан алуан түрлі сипаты мынадай түсініктерде кө-
рініс табады: шығармашыл тұлға, шығармашы-
лық белсенділік, шығармашылық үдеріс, шығар-
машылық ойлау (Богоявленская, 2002:171) [5].

Шығармашылық гуманизмнің жоғары фор-
масы, өмір өзгерісінің және материя дамуының 
қажетті шарты ретінде түсіндіріледі. Сондықтан 
шығармашылықтың заманауи философиялық 
түсінігі адам іс-әрекетінің түрлерін оның даму 
форматында «төменнен жоғарыға қарай қозға-
лыста іздестіру» тұрғысынан қамтиды [6, б.287].

В.И. Андреев шығармашылықты объективті 
және субъективті маңыздыжаңа, ерекше жетіл-
дірілген материалдық және рухани құндылық-
тарды құру іс-әрекеті деп түсіндіреді. Шығар-
машылық түрлері адам іс-әрекетінің сипатымен 
анықталады: ғылыми шығармашылық (жаңа 
білім өндіру); көркем шығармашылық (жаңа 
көркем туынды шығару); техникалық шығарма-
шылық (жаңа технология мен құрылғы әзірлеу); 
педагогикалық шығармашылық (жаңа мазмұн, 
әдіс, принцип, форма мен педагогикалық жүйені 
жасау) (Андреев, 1988: 4) [7].

А.Т.Шумилин «шығармашылықты жаңа тұ-
тастықты, инновациялық өнімді құру, тұлғаның 
психикалық құрылымының өзара әрекеттесу 
үдерісі ретінде (Мен, ол, Супер-Мен) зерттей 
отырып, шығармашылық – бұл ойлау үдерісі, 
шешімге бағытталған ойлау», – деп тұжырым-
дайды (Шумилин, 2007:75) [8].

«Белсенділік» ұғымы көбінесе іс-әрекет ұғы-
мымен теңестіріледі, латынша activus «іс-әре-
кет» дегенді білдіреді. Адам табиғаты бойынша 
белсенді, бірақ кез-келген белсенділік іс-әрекет 
емес және кез-келген әрекет ететін адам белсен-
ді емес [9, б.107].

Бірқатар ғалымдар тұлғаның шығармашылық 
белсенділігін әртүрлі тұрғыдан қарастырады: 
тұлға құрылымында жүйелі білім беру ретінде 
(А.И. Ковалев және т.б.); тұлғаның интегралды 
сапасы ретінде (Г.Ж. Мамыкова және т.б.); ба-
ғытталған әрекет өлшемі ретінде (Э.У.Гуцало 
және т.б.); жан-жақты тұтастық сапа ретінде 
(М.А. Байдан және т.б.); тұрақты тұлғалық білім 
беру ретінде (Е.В. Алексеенко және т.б.); ерекше 
психофизиологиялық жағдай ретінде (Г.И. Шев-
ченко және т.б.); белсенділіктің жоғары деңгейі 
ретінде (Е.Н. Михеева); күшейткіш өлшем ре-
тінде (А.В. Тараканов және т.б.); эмоционалдық, 
еріктілік, интеллектуалдық қасиеттердің және 
үдерістердің күрделі бірлігі ретінде (Н.В. Не-
федьева, Қ.Б. Жарықбаев және т.б.). 

Соның ішінде, Н.Ф. Нефедьева «шығарма-
шылық белсенділікті» қоршаған әлемді тану-
дың формасы, өзін-өзі көрсету тәсілі, жағымды 
өзіндік тұжырымдаманы қалыптастыру ретінде 
анықтайды. Шығармашылық белсенділік өзін-
-өзі тануына, өзін-өзі анықтауына және шығар-
машылық өзін-өзі ісжүзінде көрсетуіне алып ке-
леді, сондай-ақ тәртіпті өзгертуге, жаңа тәсілді 
құруға мүмкіндік туғызады (Нефедьева, 2008: 
399)[10].

И.В. Давыдова «шығармашылық әлеует» 
ұғымының мазмұны тұлғаның мүмкіндіктерін, 
оның шығармашылық іс-әрекетте іске асырыл-
ған қабілеттерін, білім, білік, дағдылар жиын-
тығы, тұлғалық-белсенділік және әлеуметтік ма-
ңызды білім ретінде қарастырылады (Давыдова, 
2009: 24) [11]. 

Зерттеу барысында ақпараттық-коммуника-
циялық технологиялар құралдарының түрлерін 
және оларды қолдану ерекшеліктерін зерттеген 
ғалымдар еңбектеріне де талдау жасалды. Инно-
вациялық технологиялар оқытушыны студентті 
танымдық іс-әрекетке және шығармашылық мә-
селелерді шешуде жүйелі ойлау, идея тудыру қа-
білетін қалыптастыруға бағыттайтын әрекеттер, 
әдістер мен формаларды пайдалануға бағдарлай-
ды.

Инновациялық технологиялардың түрлері: 
түбегейлі (оқу үдерісін және оның бөлігін қайта 
құрылымдау); аралас (бірнеше белгілі элемент-
терді немесе технологияларды жаңа техноло-

гияға немесе оқыту әдісіне біріктіру); модифи-
кациялық (оқыту әдісін немесе технологиясын 
өзгертпей жетілдіру). 

Г.И. Бейсенова ақпараттық технологияларды 
қолдану арқылы студенттердің шығармашылық 
іс-әрекетін қалыптастырудың теориялық негіз-
дерін, педагогикалық шарттарын айқындаған, 
құрылымдық-мазмұндық моделін ұсынған (Бей-
сенова, 2009 :25) [12]. 

Сонымен студенттердің кәсіби шығармашы-
лық іс-әрекетке белсенділігін жоғарылату көр-
сеткіштері тұлғаның өзін-өзі жүзеге асыру тетігі 
ретінде шығармашылық белсенділігін қалып-
тастыруға құндылық қатынасын орнату, өзіндік 
жұмыстарын жеке шығармашылық ізденістерін 
нығайту, шығармашылық және танымдық зерт-
теу іс-әрекетіне мотивациясын қалыптастыру, 
ғылыми-зерттеу іс-әрекетіндегі іскерліктер мен 
дағдыларды меңгеруін анықтайды. 

Р.С. Омарова зерттеу жұмысында студент-
тердің танымдық іс-әрекетінің құрылымы мен 
ерекшеліктерін, атап айтқанда: болашақ маман-
дығына кәсіби даярлығын қамтамасыз ететін кә-
сіптік білім, білік және дағдыны меңгеруі, кәсіби 
және тұлғалық сапаларды қалыптастыру тәжіри-
бесін жинақтауы, кәсіби іс-әрекетінде қолданы-
латын заманауи оқу құралдарын пайдалануы, 
оқыту нәтижесіне қол жеткізетін құзыреттілік-
терді меңгеруі, қортыныды аттестациядан та-
бысты өтуі және т.б. бөліп көрсетеді (Омарова, 
2002: 28)[13]. 

Ресей ғалымдары еңбектерінде шет тілін 
оқытуда қашықтықтан оқыту және интернет 
қызметін әзірлеу технологиясын пайдалануды 
ұсынады. Интернетті қолданып, шет тілін тіке-
лей зерттеу интерактивті құралдармен басқа-
рылып, студенттердің өзіндік тәжірибесін және 
тиімді кері байланысын қалыптастыру өзіндік 
жұмыс түрлерінің ережелеріне сәйкес келуі тиіс 
екенін көрсетеді (Башмаков, Грачев, 2002: 48)
[14].

Ғаламдық интеграцияға қол жеткізу құралы 
ретінде ағылшын тілін үйренуге ерекше назар 
аудара отырып, интерактивтік технологиялар-
дың Қазақстанның басқа тілдерде сөйлесу қабі-
летіне әсер ететінін, геймификация, виртуалды 
шындық және басқа да интерактивтік техноло-
гиялардың Қазақстандағы ағылшын тілін оқы-
туда революция жасай алатынын зерттейді. 
Авторлардың пікірінше, «жақында Қазақстан 
халқы арасында көп тілділік пен ағылшын тілін 
меңгеруді ынталандыру арқылы әлемдік аренаға 
шығуға ниетті екенін көрсетеді. Алайда тілдер-

ді оқытудағы дәстүрлі тәсілдер қазіргі әлемнің 
тез өзгеретін қажеттіліктерін қанағаттандыра 
алмайды. Қазақстандағы ағылшын тілін үйре-
нушілер арасында коммуникативтік құзырет-
тілікке тәрбиелеудегі әртүрлі интерактивтік 
технологиялардың әсері сандық және сапалық 
деректерді біріктіретін аралас әдістерді қолда-
ну арқылы бағаланады дей отырып, ағылшын 
тілін оқытуда интерактивті технологияны қол-
дану студенттердің ынтасын, коммуникативтік 
дағдыларын және жалпы тілді меңгеру деңгейін 
айтарлықтай арттырады», – деп тұжырымдайды 
(Асан, Құнанбаева, 2023: 68)[15].

Бүгінде ақпараттық техносфераға құрал-
дар, әдістер, шарттар жиынтығымен бірге ақ-
параттық білім беру саласын өндіру құрылымы 
да енгізіледі. Жоғары оқу орнының білім беру 
үдерісінде болашақ шет тілі мұғалімдерінің шы-
ғармашылық белсенділігін қалыптастыруда ақ-
параттық-коммуникациялық технологиялардың 
келесі құралдары қолданылады: электрондық 
оқулықтар мен құралдар, интерактивті тақта; 
мультимедиялық проектор және басқа да сандық 
білім беру ресурстары.

Нәтижелер мен талқылау

Тәжірибелік-эксперименттік жұмыстар-
ға барлығы 99 студент қатыстырылды. Оның 
ішінде, М.Әуезов атындағы Оңтүстік Қазақстан 
университетінің (бұдан әрі – Мұхтар Әуезов 
атындағы ОҚУ) 6B01730 – «Шет тілі: екі шет 
тілі» білім беру бағдарламасы бойынша оқитын 
1-2 курс студенттері (жалпы саны – 40) экспе-
рименттік топта болды. Бақылау тобындағы 59 
студент (1-2 курс) 6B01730 – «Шет тілі: екі шет 
тілі» білім беру бағдарламасы студенттері (Оң-
түстік Қазақстан мемлекеттік педагогикалық 
университеті (ОҚМПУ)) болды. 

Зерттеуімізде студенттердің болашақ шет тілі 
мұғалімдері ретінде ақпараттық-коммуникация-
лық технологияларды кәсіби іс-әрекетте пайдала-
нуға дайындық деңгейін және электронды білім 
ресурстарын жобалау қабілетін, жалпы түсінікте-
рін білу, ақпараттық-коммуникациялық техноло-
гия құралдарының шығармашылық белсенділікті 
қалыптастыруға ықпалын анықтау мақсатында 
сауалнама құрастырылды. Жүргізілген сауалнама 
(12 сұрақтан тұрады) бойынша алынған зерттеу 
нәтижелерін талдайтын болсақ, ЭТ және БТ сту-
денттері толық жауап беруге талаптанды. 

«АКТ саласындағы білімді қайдан алды-
ңыз?» деген сұраққа бақылау және эксперимент-

тік топтардағы 99 студенттердің барлығы (100%) 
«жоғары оқу орнында» деп жауап берді. 

Сабақ үшін «MS Power Point бағдарламасы-
ның көмегімен мультимедиалық презентация 
дайынсыз ба?» деген сұраққа 99 студенттердің 
барлығы (100%) үнемі қолдананамыз деп жауап 
берді. 

«Оқу сабағын ұйымдастыру және өткізу 
үшін АКТ саласындағы біліміңіз жеткілікті деп 
санайсыз ба?» деген сұраққа екі топ студент-
терінің басым көпшілігі 59 студент (59,2%) өз 
бетімен әлі де дайындалудың қажеттілігін, 40 
студент (41,8%) жоо-да АКТ пәнінде меңгерген 
білім жеткілікті деп есептейтінін көрсетеді. 

«Ақпараттарды компьютерлік вирустар-
дан қорғауды білесіз бе?» деген сұраққа екі топ 
студенттерінің басым көпшілігі 56 студенттің 
(55,9%) толық меңгермегенін, ал 43 суденттің 
(44,1%) қорғау бағдарламасын қолданатынын 
атап көрсетеді. 

«Сурет пен бейнені құрастыру және редак-
циялау үшін графикалық редакторды падалана 
аласыз ба?» деген сұрақ бойынша 66 студент-
тің (65,7%) қолдана алмайтыны, 33 студенттің 
(34,3%) студенттің қолдана алатыны анықталды.

 «Сіздің презентацияңызда қандай элемент-
тер болады?» деген сұраққа 69 студент (69,5%) 
мәтін деп жауап береді, 30 студент (30,5%) ғана 
мәтін мен графика деп көрсетеді. 

«Аудио және видеообъекиілерді құрасты-
рып, өңдей аласыз ба?) деген сұраққа 6 студент 
(10%) «ия» деп, ал қалған 53 студент (90%) 
«жоқ» деп жауап берді. Бұл студенттердің дайын 
аудио және видеообъектілерді пайдаланып, оны 
құрастыру және өңдеу біліктілігінің қалыптаспа-
ғанын көрсетеді. 

«Қандай электронды білім ресурсын қолдану 
дұрыс деп есептейсіз?» және «Электронды білім 
ресурсы дегеніміз не және қандай түрлерін бі-
лесіз?» деген сұрақтарға 59 студенттің барлығы 
(100%) электрондық оқу құралдары деп жауап 
берді. 

Студенттердің «Электронды білім ресурсын 
құрастыру тәжірибесі қалыптаспаған, бірақ оны 
дайындаудың қандай технологиясын меңгерді-
ңіз?» деген сұраққа интернет желісінен ақпарат-
тарды іздеуді білемін деп көрсетуі, персоналды 
компьютерді басқара алуын, файлды құру, кө-
шіру, жаңа ат қою немесе атын өзгерту, іздеуді 
жүзеге асыратынын, ақпаратты форматтау, сақ-
тау және өшіру, файл мен папканы архивтеу не-
месе керісінше ауыстыруды білетінін көрсетеді 
(1-кесте)

1-кесте – Бағдарламалық өнімдер

Бағдарламалық өнімдер Меңгеру дәрежесі (0-ден 5-ке дейін) Меңгеру дәрежесі (0-ден 5-ке дейін)
 Бақылау тобы (БТ) Эксперименттік топ (ЭТ)

Microsoft Access - -
MS Excel 1 (19 студент) 1 (20 студент)

MS PowerPoint 1-2 (38 студент) 1-2 (20студент)
MS Publisher - -

MS Word 0-5 (59 студент) 0-5 (40 студент)
Adobe Photoshop - -

Corel Draw - -
ABBYY Fine Reader - -

Microsoft Internet Explorer - -

«Алты балдық шкала бойынша қандай да бір 
бағдарламалық өнімді иелену дәрежесін баға-
лаңыз» деген сұраққа 59 студенттің (100%) MS 
Word бағдарламасымен мәтін құрастыра алаты-
нын, 21 студент (35,5%) MS Excel жұмыс істей 
алатынын, 38 студент (64,5%) MS Power Point 
бағдарламасын пайдаланып, слайд жасай алаты-
нын көрсетеді. Сонымен бірге ақпараттық-ком-
муникациялық технологиялар құралдарымен 
болашақ шет тілі мұғалімдері ретінде студент-

тердің шығармашылық белсенділікке дайынды-
ғының деңгейлері (базалық, жалпы, кәсіби) ай-
қындалды (2-кесте, 1-сурет). 

Заманауи білім беру жүйесіндегі ақпараттық 
технологиялар адамзат тұлғасын дамытудың 
кең спектрін (эмоция, интеллект, дүниетаным, 
дербес шығармашылық және сын тұрғысынан 
ойлау, эстетикалық сана, зерттеу дағдылары), 
шығармашылық белсенділігін қалыптастырумен 
анықталады. 

2-кесте – Студенттердің ақпараттық-коммуникациялық технологияларды қолдану деңгейлерінің көрсеткіштері (%) 

Топ Студент саны
АКТ қолдану деңгейлері

Базалық деңгей Жалпы деңгей Кәсіби деңгей
 Адам саны  %  Адам саны  %  Адам саны  %

ЭТ 40 14 34 20 50 6 16

БТ 59 22 37 28 48 9 15

1-сурет – Студенттердің ақпараттық-коммуникациялық  
технологияларды қолдану деңгейлерінің диаграммасы 

Е.Е. Туниктің «Жеке тұлғаның шығармашы-
лығын диагностикалау» әдістемесі студенттер-
дің қаншалықты шығармашыл екенін, шығар-
машылық ойлау, шығармашылық белсенділік 
деңгейін анықтауға мүмкіндік береді. Әдістеме 
бойынша алынған мәліметтерді бағалауда тұл-
ғаның шығармашылықпен тығыз арақатынасын 
көрсететін төрт фактор қолданылады, олар: Бі-
лімге құштарлық (Қ), Қиялдау (қ), Қиындық (қ) 
және Қауіп-қатерге бейімділік (Б). Әрбір фактор 

бойынша төрт өңделмеген көрсеткіштер, соны-
мен бірге көрсеткіштердің жалпы қосындысы 
негізге алынып, жауап кілтіне сай төмендегі көр-
сеткіштер анықталды. Эксперименттік топтағы 
студенттердің 50% Білімге құштарлық (Қ), 16% 
Қиялдау (қ), 15% Қиындық (қ) және 19% Қауіп-
қатерге бейімділік (Б), ал бақылау тобындағы 
студенттердің 48% Білімге құштарлық (Қ), 15% 
Қиялдау (қ), 16% Қиындық (қ) және 21% Қауіп-
қатерге бейімділік (Б) таңдайды (2-сурет). 

  

2-сурет – Е.Е.Туниктің «Жеке тұлғаның шығармашылығын  
диагностикалау» әдістемесінің нәтижесі 

Зерттеу нәтижелері көрсеткендей, студенттер 
шығармашылық белсенді іс-әрекетте мәселені 
қоя алмауы және оның шешімдерін логикалық 
тұрғыдан ойлау қабілеті және интеллектуалдық 
білім, білік, дағдысы қалыптаспағанын; оқу үде-
рісіндегі шығармашылық белсенді іс-әрекетінің 
ерекшеліктерін болжауға мүмкіндік беретін әдіс-
намалық білімінің мақсаттарын, принциптерін, 
мазмұнын, әдістерін, түрлері мен формаларын, 
оны жүзеге асыру заңдылықтарын білуін қамти-
тын теориялық білімінің, инновациялық техно-
логияларды қолдануын сипаттайтын әдістемелік 
білімінің, шығармашылық инновациялық техно-
логиялармен жұмыс істей білуге негізделетін тех-
нологиялық білімінің төмендігі байқалады.

Сондықтан эксперимент жұмыстарын тал-
дау шет тілін оқыту үдерісінде АКТ құралдарын 
пайдалану студенттерді шығармашылық белсен-
ділікке дайындау деңгейлерін сипаттайтын өл-
шемдері мен көрсеткіштері анықтауға мүмкіндік 
береді: 

- шығармашылық сипатының болуы (жаңа-
ны құру, жаңашылдық туындының мазмұнында-
ғы жаңа идеясы мен ой-пікірі); 

- ой-пікірді, көзқарасты, идеяны үлгі түрінде 
және электронды формада бейнелеуі (Интернет 
желісі, ауыспалы тасығыш – дискет, CD);

- мақсатты бағытта электронды білім беру 
ресурстарын қолдануы (оқулық, оқу құралы, 
оқу-әдістемелік құрал және т.б. болуы мүмкін). 

Сонымен эксперимент барысында ға-
ламдық Интернет желісін пайдалану кезінде 
оқытудың қазіргі заманғы технологияларын 
толық көлемде іске асыруға мүмкіндік беретін 
ақпараттық-білім беру ортасын құрумен бірге 
электронды білім беру ресурстарын жобалау 
мақсатында жұмыстар жүргізілуі тиіс екендігі 
анықталады. 

Зерттеуімізде алынған мәліметтер нәтижесі 
жоғары оқу орнының білім беру үдерісінде бо-
лашақ шет тілі мұғалімдерінің шығармашылық 
белсенділігін қалыптастыруда ақпараттық ком-
муникациялық технологиялардың келесі құрал-
дары, атап айтқанда: электрондық оқулықтар 
мен құралдар, интерактивті тақта; мультимедия-
лық проектор және басқа да сандық білім беру 
ресурстары қолданылуы тиіс деп тұжырымдауға 
негіз болды.

Қорытынды

Жоғары оқу орнында шет тілін оқыту үдері-
сінде АКТ-ны пайдалану студенттерді шығарма-
шылық белсенділікке дайындау құралы ретінде 
келесі ерекшеліктерімен сипатталады:

- ақпарат алудың электрондық көздерін, 
электрондық энциклопедияларды, сөздіктерді, 
кітапхана қорын пайдалану;

- электрондық дерекқорларға, соның ішінде 
кәсіби, оқу-әдістемелік құралдарға қол жеткізу 
үшін телекоммуникациялық құралдарды пайда-
лану;

- ақпараттармен белсенді алмасу және кері 
байланыс орнату; 

- білім беру үдерісінің әртүрлі субъектілері-
мен өзара әрекетттесу; 

- материалдарды мәтін, анимация, графика, 
видео, аудио түрінде ұсыну; 

- құбылысты және объектілерді талдау үшін 
компьютерлік моделдеу, ақпараттарды өңдеу бо-
йынша әртүрлі іс-әрекеттерді  автоматтандыру. 

Шет тілін оқыту үдерісінде АКТ-ны пайда-
лану студенттерді шығармашылық белсенділік-
ке дайындау құралы ретінде пәнге деген қызығу-
шылығын арттыруға және олардың сөйлеу және 
ақыл-ой әрекетін белсендіруге, өз бетінше жұ-
мыс істеу және топпен жұмыс істеу дағдыларын 
дамытуға, сөйлеу әрекетінің барлық түрлерін 
тиімді қалыптастыруға көмектеседі. 

Бүгінгі таңда қоғамның компьютерлік ақ-
параттандырылуынан инновациялық техноло-
гияларды қолданады, студенттер желілік өзара 
әрекеттесу жүйесіне проблемалық-тақырыптық 
форумдар, желілік қауымдастықтар, веб-сайт-
тар, чаттар, e-mail арқылы белсенді қатыса 
 алады. 

Сондықтан студенттердің шығармашылық 
белсенділігін қалыптастыруда инновациялық 

технологияларды қолдану оқытудың нақты мін-
деті түрінде болуы тиіс және шығармашылық 
белсенділікті қалыптастыруға мақсатты дайын-
дықты жүзеге асыруға мүмкіндік туғызады деп 
қорытындылауға негіз болады.

Біздің пікірімізше, студенттердің шығарма-
шылық белсенділігі жоғары оқу орнында білім 
беру үдерісінде білім мен дағдыларын жаңа жағ-
дайларға тасымалдауын, оқу мәселелерін шешу-
де әрекет ету тәсілін өзгертуін көздейтін, үдері-
сіне қосылуын қамтамасыз ететін жеке тұлғаның 
іс-әрекеті. 

Сонымен шығармашылық белсенділік бір 
жағынан, қажеттіліктерді, қабілеттерді, жеке 
адамның өмірге деген қарым-қатынасын, екінші 
жағынан, қоғамға, жеке басына және жағдайла-
рына қойылатын талаптарды интеграциялау не-
гізінде өмірді ұйымдастырудың, реттеудің және 
өзін-өзі реттеудің өзіндік тәсілі деп сипатталады. 

Демек шығармашылық белсенділік жеке 
тұлғаның қасиеті ретінде оның даралығын көр-
сетеді және бейімділікпен, қызығушылықпен 
байланысты белгілі бір іс-әрекет түріндегі қа-
жеттіліктерімен анықталады. 

Шығармашылық белсенділік теориялық бі-
лімге, оқу және кәсіби іс-әрекетке оң көзқарас-
ты қалыптастыруға, практикалық дағдыларды 
игеруге, кәсіби және тұлғалық қасиеттерін қа-
лыптастыруға, олардың кәсіби өзін-өзі тәрбие-
леуге мотивациялық, танымдық және ұйым-
дастырушылық дайындығын қалыптастыруға 
ықпал етеді. Осыдан студенттердің шығар-
машылық белсенділігін дамыту жаңа нәрсе-
ні өндіру ретінде шығармашылыққа тұрақты 
қызығушылық танытатын, шығармашылық 
үдерісінің құрылымын түсінетін және алған 
білімдерін әртүрлі жағдайларда шығармашы-
лықпен қолдана білетін маманды дайындауға 
мүмкіндік береді.

